
2020ལོའི་དགུན་དུས་གཞོན་ནུའི་ཨོ་རྩལ་འགྲན་་་
ཚོགས་ཐོག་གངས་ཤུད་དང་རི་འཛེག་ལུས་རྩལ་པ་བསོད་་་
ནམས་སྒྲོལ་མས་རྒྱལ་སྤྱིའི་ཕྱོགས་བསྡུས་རང་བཞིན་གྱི་་་་་་་
འགྲན་བསྡུར་ཆེ་མོའི་ནང་ཞུགས་ནས་ཡོ་རོབ་དང་མེ་གླེང་་
བྱང་མས་གཙོ་བོར་བཟུང་བའི་རྣམ་གྲངས་དེར་ཁོ་མོས་་་་་་
བྱས་རྗེས་འཇོག་ཐེངས་གཅིག་ལ་མི་རྣམས་ཧང་སངས་་་་་་་
དགོས་པ་བཟོས་ཏེ་མི་སྒེར་གྱི་བྱེས་བགྲོད་འགྲན་བསྡུར་དང་ཐུང་རྒྱུག་་་་
འགྲན་བསྡུར་གྱི་རྣམ་གྲངས་གཉིས་པའི་ཨང་བཞི་པ་བླངས་པ་རེད།

“ང་གངས་ཤུད་གློད་རྒྱུ་དང་རི་འཛེག་རྒྱུར་དགའ་པོ་ཡོད། ངའི་བསམ་
པར་རྣམ་གྲངས་དེ་དམིགས་བསལ་ཞིག་རེད་སྙམ་གྱི་འདུག གང་ཡིན་་་
ཞེ་ན་རི་མང་པོ་འཛེག་དགོས་ཀྱི་ཡོད”བུ་མོ་ཆུང་ཆུང་དེས་འཚེར་སྣང་་་
བྱེད་བཞིན་བཤད་པའི་བབ་ཆགས་ཀྱི་སྐད་ཆ་ལས་ཁོ་མོས་ཨོ་རྩལ་གྱི་་་་་་
ལམ་བུར་བཅངས་པའི་རེ་འདུན་མཚོན་གྱི་ཡོད།

ལུག་རྫི་ནས་རྒྱལ་ཁབ་ཀྱི་རུ་མིར་གྱུར་ནས་ཁོ་མོའི་་་
མི་ཚེའི་ལམ་བུར་འགྱུར་ལྡོག་ཕྱིན་པ།

ས་མཐོའི་འབྲོག་ཁྱིམ་གྱི་ཕྲུ་གུ་ཡིན་སྟབས་ལུག་འཚོ་རྒྱུ་ནི་བྱིས་པའི་
འཚོ་བའི་ཁྲོད་བརྒྱུད་དགོས་ངེས་ཀྱི་ལམ་བུ་ཞིག་ཡིན། ལོ་བཅུ་གྲངས་་་་
གོང་། བུ་མོ་དེ་ཉིན་ལྟར་མཚོ་བོད་ས་མཐོའི་ནག་ཆུ་གྲོང་ཁྱེར་ཤན་རྩ་་་་
རྫོང་གི་འབྲོག་ཁུལ་དུ་ལུག་འཚོས་ནས་སྡོད་དགོས་ཀྱི་ཡོད།

བསོད་ནམས་ཆོས་སྒྲོན་གྱི་ལུས་རྩལ་ལྷན་སྐྱེས་དེ་ཡང་ཁོ་མོ་ལོ་རིམ་
བཞི་པའི་སྐབས་སུ་ལུས་རྩལ་སློབ་གྲྭའི་དགེ་རྒན་གྱིས་སྟེས་དབང་གིས་་་་
ཤེས་རྟོགས་ལུས་རྩལ་སློབ་གྲྭར་བདམས་པ་དང་དེ་ནས་རྒྱང་རྒྱུག་སྦྱོང་་་་
བརྡར་བྱེད་འགོ་ཚུགས། ཁྱིམ་དུ་ལོག་པའི་དུས་ཚོད་ཇེ་ཉུང་དུ་ཕྱིན་་་་་་་
པར་བརྟེན་ཕ་་མ་གཉིས་ཀྱིས་ང་ལ“དེར་བརྩོན་པ་བྱས་ཚེ། ལས་་་་་་་་་་་་
དབང་ལ་འགྱུར་ལྡོག་ཕྱིན་ནས་ལུག་འཚོ་དགོས་མེད”ཅེས་གསུངས་་་་་་་
བྱུང་།

བོད་ལྗོངས་གངས་ཤུད་རི་འཛེག་རུ་ཁག་གི་རྩལ་ཁྲིད་པ་ངག་་་་་་་་་་

དབང་བཀྲ་ཤིས་ཀྱིས“དགོང་མོ་མོ་རང་གཅིག་པོ་བར་ཁྱམས་ནང་་་་་་་་་་
གངས་ཤུད་ལྷམ་གྱོན་པ་དང་དེ་ནས་གངས་ཤུད་པང་ལེབ་འཁྱེར་ཏེ་ཁ་་་
ཁུ་སིམ་པོས་སྦྱངས་ནས་སྡོད་ཀྱི་ཡོད”ཅེས་བཤད།

ཡུན་རིང་མ་སོང་བར། ཀྲུང་གོ་རི་འཛེག་མཐུན་ཚོགས་ཀྱིས་བོད་་་
ལྗོངས་རུ་ཁག་དང་ཧྲན་ཏུང་ལུས་རྩལ་སློབ་གླིང་ཞོར་གཏོགས་སློབ་་་་་་་་
འབྲིང་ནས་རུ་མི་འདེམས་སྒྲུག་བརྒྱབ་སྟེ་2020ལོའི་ལུའོ་སང་དགུན་་་་
དུས་གཞོན་ནུའི་ཨོ་རྩལ་འགྲན་ཚོགས་ཀྱི་གངས་ཤུད་དང་རི་འཛེག་་་་་་་་
རྣམ་གྲངས་ཀྱི་གཞོན་ནུའི་རུ་ཁག་བཙུགས་པ་དང་ཁོ་མོ་ཡང་རྒྱལ་ཁབ་་་
རིམ་པའི་རུ་ཁག་ནང་ཚུད་པ་རེད།

“སྦྱོང་བརྡར་བྱེད་སྐབས། ངས་རྒྱུན་དུ་རྩལ་ཁྲིད་པའི་སྐད་ཆ་་་་་་་་
སེམས་ནང་ངེས་ཏེ་ནོར་འཁྲུལ་བྱུང་ཚེ་ཡང་ནས་བསྐྱར་དུ་སྦྱོང་གི་ཡོད།
གལ་ཏེ་དེ་རིང་ཡག་པོ་མ་བྱུང་ན་སང་ཉིན་བསྐྱར་དུ་སྦྱོང་གི་ཡོད”ཅེས་་
ཁོ་མོས་རང་ཉིད་ཀྱི་སྦྱོང་བརྡར་སྐོར་བརྗོད།

དཀའ་བ་དུ་མ་སྤྱད་དེ་ཨང་བཞི་པ་བླངས།
དགུན་དུས་གཞོན་ནུའི་ཨོ་རྩལ་འགྲན་ཚོགས་ཀྱི་གངས་ཤུད་དང་་་་

རི་འཛེག་གི་འགྲན་རའི་ཐོག་བསོད་ནམས་ཆོས་སྒྲོན་གྱི་ཁ་གཏད་ནི་ལོ་་་
ན་གཅིག་མཚུངས་ཀྱི་འཛམ་གླིང་གི་རྩེར་སོན་བདམས་ཐོན་པ་ཤ་སྟག་་་་
ཡིན་པ་དང་ད་དུང་མང་ཆེ་བ་གངས་ཤུད་དང་རི་འཛེག་གི་ལོ་རྒྱུས་རིང་
པོ་ལྡན་པའི་ཡོ་རོབ་རྒྱལ་ཁབ་ཀྱི་བདམས་ཐོན་པ་རེད།

ཚེས་13ཉིན་གྱི་ཐུང་རྒྱུག་འགྲན་བསྡུར་ནང་བསོད་ནམས་ཆོས་་་་་་
སྒྲོན་གྱིས་བསྐྱར་དུ་ཨང་བཞི་པ་བླངས། མཇུག་སྣེར་སླེབས་སྐབས་ཁོ་་་་་
མོ་བློ་ཕམ་ཆེན་པོ་བྱུང་ནས་མགོ་བོ་སྒུར་བཞིན་མཆི་མ་བཏང་།

བུ་མོ་ཆུང་ཆུང་དེའི་ངོ་གདོང་ནས་དཔའ་མི་ཞུམ་པའི་རྣམ་འགྱུར་་
མངོན་ཡང་དོན་དངོས་ཐོག་ཁོ་མོ་རང་དབང་མེད་པར་མཆི་མ་ཤོར་་་་་་་
ཡོད།“ང་དངོས་ནས་མིག་ཆུ་ཤོར་བྱུང་། རྩལ་ཁྲིད་པ་ངའི་ཕྱོགས་སུ་་་
ཡོང་བ་མཐོང་སྐབས་ང་ལམ་སེང་མིག་ཆུ་ཤོར་བྱུང”

ཚེས་10ཉིན་སྒེར་གྱི་བྱེས་བགྲོད་འགྲན་བསྡུར་མཇུག་འགྲིལ་རྗེས།
བསོད་ནམས་ཆོས་སྒྲོན་གྱིས“དམིགས་ཡུལ་ཆུང་ངུ”ནི་ཐུང་རྒྱུག་འགྲན་
བསྡུར་གྱི་ཨང་གསུམ་པའི་ནང་ཚུད་པ་བྱ་རྒྱུ་དེ་ཡིན་ཞིང་། དམིགས་་་་་་
ཡུལ་དེ་ཤོད་སྐབས་སྐད་ཤུགས་ཆུང་ཡང་ཐེ་ཚོམ་དང་སྐྲག་སྣང་གཏན་་་་
ནས་བྱེད་ཀྱི་མེད།

ལོ་གསུམ་གྱི་དུས་ཚོད་ནང་གངས་ཤུད་པང་ལེབ་ལ་ལག་པ་གཏན་་
ནས་འཆང་མ་མྱོང་བ་ནས་ད་ཆའི་དགུན་དུས་གཞོན་ནུའི་ཨོ་རྩལ་་་་་་་་་་་
འགྲན་ཚོགས་ཀྱི་ཨང་བཞི་པ་བླངས་པའི་བར། བསམ་བློ་གང་ནས་་་་་་་་
བཏང་ཡང་། དེ་ནི་བྱས་རྗེས་ངོ་མཚར་ཅན་ཞིག་རེད། འགྲན་རར་་་་་་་
འགྲན་བསྡུར་ལ་ལྟ་བཞིན་པའི་ཀྲུང་གོའི་རི་འཛེག་མཐུན་ཚོགས་ཀྱི་་་་་་་་
ཀྲུའུ་ཞི་གཞོན་པ་ཝང་ཡུང་ཧྥེང་གིས། ལོ་གཉིས་གོང་སྦྱངས་འབྲས་དེ་་་་
འདྲ་ཡོང་གི་ཡོད་པ་བསམ་པའི་ཡུལ་ལའང་འཁོར་མྱོང་མེད། སྐབས་་་་་
དེ་དུས་ཀྱི་ལུས་རྩལ་པས་འགྲན་བསྡུར་མཐའ་འཁྱོལ་རྒྱུ་ཡང་དཀའ་མོ་་་་
རེད་ཅེས་བརྗོད།

ཨོ་རྩལ་གྱི་ཕུགས་འདུན། སློབ་ཆེན་གྱི་ཕུགས་་་་་་་་་་་
འདུན།

རྩལ་ཁྲིད་པ་ཅིན་ཡུས་པོ་ཡིས་ངོ་སྤྲོད་བྱས་པར་གཞིགས་ན།

གངས་ཤུད་རི་འཛེག་ལུས་རྩལ་པའི་སྦྱངས་འབྲས་ཡག་་་་་་་་་
ཤོས་ཀྱི་ལོ་ཚད་ནི་ལོ་21ནས་ལོ་25བར་རེད།

མིག་སྔར་གངས་ཤུད་རི་འཛེག་ལུས་རྩལ་དེ་དགུན་་་་་་་
དུས་ཨོ་རྩལ་འགྲན་ཚོགས་ཀྱི་རྣམ་གྲངས་མིན་ནའང་། ཨོ་་་
རྩལ་འགྲན་ཚོགས་རྣམ་གྲངས་ཀྱི“ཚོད་ལྟ་ཁང”ཞེས་་་་་་་་་་་་
འབོད་པའི་དགུན་དུས་གཞོན་ནུའི་ཨོ་རྩལ་འགྲན་ཚོགས་་་་་

ནང་ཐོག་མར་བཅུག་ནས་འགྲན་བསྡུར་བྱས་རྗེས། རྣམ་གྲངས་འདི་་་་་་
དུས་གང་ཞིག་ཏུ་དགུན་དུས་ཨོ་རྩལ་འགྲན་ཚོགས་ནང་འཇུག་མིན་་་་་་་་
སྐོར་ལ་མི་མང་པོ་ཞིག་གིས་དོ་ཁུར་བྱེད་བཞིན་ཡོད།

“རྣམ་གྲངས་འདིར་རྩལ་འགྲན་རང་བཞིན་དང་ལྟད་མོའི་རང་་་་་
བཞིན་ཆེན་པོ་ཡོད། ཡོ་རོབ་ཙམ་མ་ཟད། ཐ་ན་རང་རྒྱལ་གྱི་གངས་་་་་་
འབབ་མང་བའི་ས་ཁུལ་ཁག་གཅིག་ཏུ་གངས་ཤུད་རི་འཛེག་ཀྱང་ཧ་་་་་་་
ཅང་སྤྱོད་གོ་ཆོད་པའི་རྩལ་ནུས་ཤིག་རེད”ཅིན་ཡུས་པོ་ཡིས་གངས་ཤུད་
རི་འཛེག་རྣམ་གྲངས་དགུན་དུས་ཨོ་རྩལ་འགྲན་ཚོགས་ནང་ཚུད་རྒྱུར་་་་་
ཡིད་ཆེས་ཆེན་པོ་བྱེད་ཀྱི་ཡོད།

“འགྲན་བསྡུར་ཆེན་པོར་ཞུགས་ཐེངས་དང་པོ་ཡིན་སྟབས་ད་དུང་
ཉམས་མྱོང་མི་འདང་བས་མུ་མཐུད་འགྲན་བསྡུར་ནང་མང་ཙམ་ཞུགས་
ནས་སྦྱོང་བརྡར་བྱེད་དགོས”རྩལ་ཁྲིད་པ་ཨན་ཏེ་ལུའུ་ཡིས་བསོད་་་་་་་་་་
ནམས་ཆོས་སྒྲོན་ཚུད་པའི་ན་གཞོན་རུ་མི་ཚོར་ཡིད་ཆེས་ཆེན་པོ་བྱེད་ཀྱི་་
ཡོད།“ད་ཆ་མདུན་གྲལ་དུ་སླེབས་པའི་ལུས་རྩལ་པ་མང་ཆེ་བ་ཡོ་རོབ་་
ནས་ཡིན་ནའང་ཕྱིས་སུ་ང་ཚོས་ཁོང་ཚོ་ལས་རྣམ་པར་རྒྱལ་ཐུབ་ངེས་་་་་་
རེད”

བསོད་ནམས་ཆོས་སྒྲོན་གྱིས་ངས་བསམ་བློ་གང་བྱུང་མ་བཏང་་་་་་་་
བར་ནུས་ཤུགས་གང་ཡོད་བཏོན་ནས་སྦྱོང་བརྡར་བྱེད་རྒྱུ་ཡིན། གངས་
ཤུད་རི་འཛེག་ཕུད། ངར་ད་དུང་སློབ་ཆེན་འགྲིམ་པའི་ཕུགས་འདུན་་་་་
ཡོད་ཅེས་བརྗོད་པ་རེད།

(བདེ་དབང་དང་རྡོར་རྗེས་སྒྱུར་ཞུས་བྱས)

ཨར་པེ་སི་རི་བོར་འཛེག་མཁན་བོད་རིགས་ལུག་རྫི་བུ་མོའི་དགུན་དུས་
ཨོ་རྩལ་འགྲན་ཚོགས་ནང་ཞུགས་རྒྱུའི་མདུན་ལམ་ཡངས།

ཤིན་ཧྭ་གསར་འགྱུར་ཁང་ལྷ་ས་ནས་ཟླ་1ཚེས་15
ཉིན་གློག་འཕྲིན་འབྱོར་གསལ། ཚེས་15ཉིན་བོད་རང་སྐྱོང་
ལྗོངས་ཀྱིས་ལྷ་སར་ཁག་བརྒྱད་པའི་གྲོང་སྡོད་ལས་དོན་གྱི་་་་་་་་་
ཕྱོགས་སྡོམ་གཟེངས་བསྟོད་དང་ཁག་དགུ་པའི་གྲོང་སྡོད་ལས་་
དོན་གྱི་སྐུལ་སློང་ཚོགས་ཆེན་འཚོགས་པ་དང་། ལས་བྱེད་པ་་་་
ཁྲི་2ལྷག་ཙམ་གྲོང་ཚོ(གྲོང་ལྷན)5464རུ་བཅའ་སྡོད་བྱས་ཏེ་་་
རྒྱུན་མཐུད་ངང་མང་ཚོགས་ཆེད་བྱ་བ་དངོས་བསྒྲུབས་པ་དང་
དཀའ་གནད་བསལ་ནས་གཞི་རིམ་བརྟན་ལྷིང་དང་འཕེལ་་་་་་་
རྒྱས་ཀྱི་རྨང་གཞི་བརྟན་དུ་གཏོང་རྒྱུ་ཡིན་པ་རེད།

གྲོང་སྡོད་ལས་བྱེད་པ་ནི་བོད་ཀྱི་དབུལ་སྒྲོལ་འགག་སྒྲོལ་་་
གྱི་སྟོབས་ཤུགས་གལ་ཆེན་ཞིག་ཏུ་གྱུར་ཡོད། གསར་འགོད་་་་་་

པར་ཚོགས་འདུའི་ཐོག་ནས་ཤེས་རྟོགས་བྱུང་བར། ཁག་་་་་་་་་་་
བརྒྱད་པའི་གྲོང་སྡོད་ལས་དོན་རུ་ཁག་གིས་དབུལ་སྐྱོར་རྣམ་་་་་
གྲངས་1635དང་མ་དངུལ་སྒོར་དུང་ཕྱུར་18.87བརྩོན་་་་་་་་་
ལེན་བྱས་ནས་དངོས་ཚན་དཔལ་འབྱོར་2885དང་ཆེད་ལས་་
མཉམ་ལས་དཔལ་འབྱོར་རྩ་འཛུགས་7156བཙུགས་པ་དང་།
ཞིང་འབྲོག་པ་ཁྲི་3.9ལས་ཞུགས་གཞན་སྒྱུར་བྱས་པས་མང་་་་་་
ཚོགས་ལ་དངུལ་སྨར་ཡོང་འབབ་སྒོར་དུང་ཕྱུར་4.51འཕར་་་་
སྣོན་བྱུང་ཡོད་པ་རེད།

2011ལོའི་ཟླ་10པ་ནས་བཟུང་། བོད་ཀྱིས“སྔོན་་་་་་
གཏོད་ལེགས་བརྩོན་དང་རྨང་བརྟན་དམངས་ཕན”གྱི་བྱེད་
སྒོ་སྤེལ་བ་དང་། རིམ་ཁག་ཏང་སྲིད་ལས་ཁུངས་དང་།

གཞུང་ཁོངས་ཁེ་ལས་དང་བྱ་གཞག་ཚན་པ། ཀྲུང་དབྱང་་་་་་
ཐད་གཏོགས་བོད་སྡོད་སྒྲིག་གཞི་སོགས་ནས་གྲོང་སྡོད་ལས་་
བྱེད་པ་ཁྲི་17ལྷག་ཙམ་ཁག་བརྒྱད་ལ་བགོས་ནས་འདེམས་་་་
གཏོང་བྱས་ཡོད། གྲོང་སྡོད་ལས་དོན་རུ་ཁག་གཞི་རིམ་དུ་་་་་
གཞི་ཚུགས་པ་དང་འཐབ་ཕྱོགས་དང་པོར་འབད་འཐབ་་་་་་་
བྱས་པས་ཏང་དང་མང་ཚོགས་ཀྱི“སྦྲེལ་ཟམ”ཞིག་ཏུ་གྱུར་་་་་
པ་མ་ཟད། ལས་བྱེད་པས་གཞི་རིམ་དུ་ཉམས་སད་ཐེག་་་་་་་་་
ཐུབ་པའི་ལས་ཀའི་སྤྱོད་ཚུལ་ཞུན་བརྡར་ཡང་ཐུབ་ཡོད་པ་་་་་
རེད།

(བསོད་ནམས་དཔའ་མོས་བསྒྱུར། བདེ་སྒྲོལ་གྱིས་་་་་་་
ཞུས)

ཀྲུང་གོ་གསར་འགྱུར་དྲ་བ་ཟི་ལིང་ནས་ཟླ་1ཚེས་15
ཉིན་གློག་འཕྲིན་འབྱོར་གསལ། ཤེས་རྟོགས་བྱུང་བར་་་་་་་་་་་
གཞིགས་ན། 2019ལོར་མཚོ་སྔོན་ཞིང་ཆེན་ཡོངས་ཀྱི་ཁྲིམས་་
ཁང་གིས་གྱོད་གཞི་120768བདག་སྤྲོད་བྱས་པ་དང་དེའི་་་་་་་
ནང་གྱོད་གཞི་110507ཐག་གཅོད་བྱས་པ་དེ་དུས་མཚུངས་་་
ལས་25.09%དང་26.43%སོ་སོར་འཕར་ནས་ལོ་རྒྱུས་ཀྱི་་་
ཟིན་ཐོ་གསར་པ་བཏོད་ཡོད།

དེའི་ནང་འདྲི་གཅོད་དང་པོའི་དམངས་དོན་གྱོད་གཞི་་་་་
40285ཞིབ་གཅོད་བྱེད་མཇུག་འགྲིལ་བ་དེ་དུས་མཚུངས་་་་་་་
ལས་18.47%འཕར་ཡོད། གཉེན་སྒྲིག་ཁྱིམ་ཚང་དང་།
ཤུལ་འཛིན། ཁྱིམ་མཚེས་འབྲེལ་བ་སོགས་ཀྱི་རྩོད་གཞི་ཁག་་་་་་
13974ཞིབ་གཅོད་བྱེད་མཇུག་འགྲིལ་བ་དང་། མི་ལུས་བདེ་་
འཇགས་འགན་ལེན་བཀའ་རྒྱ་ཁག་8བཏང་བ། དམངས་་་་་་་་་

ཁྲོད་ཀྱི་དངུལ་བུན་གྱོད་གཞི་8161ཞིབ་གཅོད་བྱེད་མཇུག་་་་་་
འགྲིལ་བ། མི་ལུས་ལ་གནོད་འཚེ་གཏོང་བ་དང་། སྨན་་་་་་་་་་་་
བཅོས། འགྲིམ་འགྲུལ་ལས་འཛོལ་གྱི་གནོད་འཚེ་སོགས་ཀྱི་་་་་་་
རྩོད་གཞི་ཁག་1751ཞིབ་གཅོད་བྱེད་མཇུག་འགྲིལ་བ། ངལ་་
རྩོལ་རྩོད་གཞི་ཁག་1333ཞིབ་གཅོད་བྱེད་མཇུག་འགྲིལ་བ།
དམངས་འཚོ་དང་འབྲེལ་བ་ཡོད་པའི་གྱོད་གཞི་2518མཇུག་་
འགྲིལ་བ། ལག་བསྟར་དམིགས་སར་འབྱོར་བའི་དངུལ་་་་་་་་་་་་
འབོར་སྒོར་དུང་ཕྱུར་1.26ཟིན་པ། ལག་བསྟར་རོགས་སྐྱོབ་་་་
དངུལ་སྒོར་ཁྲི་561.68སྤྲད་པ་བཅས་ཚུད་ཡོད།

མཚོ་སྔོན་ཁྲིམས་ཁང་གིས་དུས་རབས་གསར་པའི“ཧྥེང་་་
ཆའོ་ཉམས་མྱོང”གསར་གཏོད་དང་འཕེལ་རྒྱས་གཏོང་རྒྱུ་་་་་་་་་
མཐའ་འཁྱོངས་བྱས་ནས་གཅིག་འཐུས་རྣམ་པའི་འདུམ་་་་་་་་་་་་
འགྲིག་ལམ་སྲོལ་སྣ་ཚོགས་དང་གཅིག་འཐུས་རྣམ་པའི་ཞུ་་་་་་་་་་

གཏུག་ཞབས་ཞུའི་ལྟེ་གནས་བསྐྲུན་རྒྱུར་ཤུགས་སྣོན་བརྒྱབ་་་་་་་
ཡོད། ས་ཁོངས་བརྒལ་བའི་གྱོད་ཐོ་འགོད་པ་དང་རང་འགུལ་
གྱོད་ཐོ་འགོད་པ་སོགས་དམངས་ཕན་ཞབས་ཞུ་ཁྱབ་སྤེལ་་་་་་་་་་
བཏང་བ་དང“གྱོད་གཞི་ཁག་བགོས་དང་། འདུམ་འགྲིག
ཁྲུན་གཅོད། འདྲི་གཅོད”བཅས་ཀྱི་ལམ་སྲོལ་སྒྱུར་བཅོས་་་་་་་་་
ཁྱབ་གདལ་བཏང་ཡོད། དྲ་ཐོག་འདུམ་འགྲིག་ལས་སྟེགས་་་་
བཙུགས་ནས་དྲ་ཐོག་ནས་འདུམ་འགྲིག་དང་བརྙན་ལམ་ཐོག་་
འདུམ་འགྲིག་བྱས་ཏེ་དོ་བདག་ཁྱིམ་ནས་ཐོན་མི་དགོས་པར་་་་་
རྩོད་གཞི་མགྱོགས་མྱུར་ཐག་གཅོད་བྱས་ཡོད། སྒུལ་བདེའི་་་་་་་
ཁྲིམས་ཁང་ཆུང་ཆུང་བཙུགས་ནས“ཆུ་ཚོད་24”ཁྲིམས་་་་་་་་་་་
འཛིན་ཞབས་ཞུའི་ལས་སྟེགས་བཏོད་དེ་གྱོད་གཞི་3202ཐག་་
གཅོད་བྱས་ཡོད། (པ་སངས་སྒྲོན་ལགས་ཀྱིས་བསྒྱུར།
དམ་ཆོས་མི་ཕམ་གྱིས་ཞུས)

ཀྲུང་གོ་གསར་འགྱུར་དྲ་བའི་ཐོག་ཟི་་་་
ལིང་ནས་གློག་འཕྲིན་འབྱོར་གསལ། ཉིན་་་་་
ཤས་གོང་མཚོ་སྔོན་ཞིང་ཆེན་ནགས་ཚལ་སྤྱི་་་་་་་
བདེ་ཅུས་ཀྱིས་མྱུལ་ཞིབ་ཐག་གཅོད་བྱས་པའི་་་
སྟོངས་ཉེར་ཡོད་པའི་བདག་ཏུ་མ་བཟུང་བའི་་་
སྲོག་ཆགས་ཀྱི་ཐོན་རྫས་ཁྲིམས་འགལ་ངང་ཉོ་་་
སྒྲུབ་དང་། སྐྱེལ་འདྲེན། ཕྱིར་ཚོང་བཅས་་་་་་་་
བྱས་པའི་གྱོད་གཞི་ཧ་ཅང་ཚབས་ཆེན་ཞིག་གི་་
བཅད་ཁྲ་ཁྱབ་བསྒྲགས་བྱས་པ་རེད།

ཤེས་རྟོགས་བྱུང་བར་གཞིགས་ན།
2019ལོའི་ཟླ་4ཚེས་18ཉིན། མཚོ་སྔོན་ཞིང་་
ཆེན་ནགས་ཚལ་སྤྱི་བདེ་ཅུས་ཉེས་དོན་མྱུལ་་་་་་་
ཞིབ་དང་བདེ་འཇགས་བཅོས་སྐྱོང་ཉིང་ལག་་་་
རུ་ཁག་གིས་ཁུངས་སྣེ་གཞིར་བཟུང་སྟེ། མི་་་་་་་
ཞིག་གིས་ཟི་ལིང་གྲོང་ཁྱེར་གྲོང་དབུས་ཆུས་་་་་་་
ཧྲུའེ་ཅིན་སྲང་ལམ་དུ་བདག་ཏུ་མ་བཟུང་བའི་་
སྲོག་ཆགས་ཀྱི་ཐོན་རྫས་ཁྲིམས་འགལ་ངང་་་་་་་་
ཕྱིར་ཚོང་བྱེད་ཀྱི་འདུག་ཅེས་གྱོད་དོན་སྙན་་་་་་་
སེང་འབྱོར་བ་རེད།

མྱུལ་ཞིབ་ནན་ཏན་བྱས་པ་བརྒྱུད། ཧྲུའེ་་་
ཅིན་སྲང་ལམ་གྱི“ཆན་ཡིའུ་བོད་ཆས་དང་་་་་་་་་
ཡུལ་ཟོག་ཐོན་རྫས”ཞེས་སྒོ་བྱང་བཀལ་བའི་་་་་
ཚོང་ཁང་ཞིག་གིས་བདག་ཏུ་མ་བཟུང་བའི་་་་་་་
སྲོག་ཆགས་ཀྱི་ཐོན་རྫས་བ་སོ་ཕྱིར་ཚོང་བྱེད་ཀྱི་
ཡོད་པ་ཤེས་རྟོགས་བྱུང་བ་རེད།

མཚོ་སྔོན་ཞིང་ཆེན་ནགས་ཚལ་སྤྱི་བདེ་་་་་་
ཅུས་ཀྱིས་འཕྲལ་མ་ཉིད་དུ་ཁྱབ་ཁོངས་ཆེ་བའི་་
མྱུལ་ཞིབ་ལས་དོན་སྤེལ་ཞིང་། ཆེད་དོན་གྱོད་་
སྒྲུབ་ཚོགས་ཆུང་ཧྲན་ཏུང་དང་། ཀོང་ཏུང་།
ཅང་སུའུ་བཅས་ཞིང་ཆེན་ཁག་དང་མཚོ་སྔོན་་་
ཞིང་ཆེན་གྱི་ཡུལ་ཤུལ་ཀྲོའུ་སོགས་སུ་བསྐྱོད་དེ་་
བརྟག་དཔྱད་དཔང་ལེན་གྱི་ལས་དོན་སྤེལ་བ་་་
རེད།

ཟླ་བ་གསུམ་རིང་བསྟུད་མར་ལས་དོན་་་་་་
སྤེལ་བ་བརྒྱུད། མཚོ་སྔོན་ཞིང་ཆེན་ནགས་་་་་་་་
ཚལ་སྤྱི་བདེ་ཅུས་ཉེས་དོན་མྱུལ་ཞིབ་དང་བདེ་་
འཇགས་བཅོས་སྐྱོང་ཉིང་ལག་རུ་ཁག་གིས།
ཉེས་གསོག་དོགས་ཅན་དབྱང་ཆེ་གེ་མོས་་་་་་་་་་་་
2016ལོ་ནས་ད་བར་ཞིང་ཆེན་ཕྱི་ནང་ནས་་་་་་
སྟོངས་ཉེར་ཡོད་པའི་བདག་ཏུ་མ་བཟུང་བའི་་་
སྲོག་ཆགས་རྩ་ཆེན་གྱི་ཐོན་རྫས་འབོར་ཆེན་་་་་་་
ཁྲིམས་འགལ་ངང་ཉོ་སྒྲུབ་བྱས་རྗེས། ཟི་ལིང་་་
གྲོང་ཁྱེར་གྲོང་དབུས་ཆུས་ཧྲུའེ་ཅིན་སྲང་ལམ་་་
གྱི་སྟར་པ་གཉིས་པའི་ཚོང་ཁང་147—149
ནང་ཁྲིམས་འགལ་ངང་ཕྱིར་ཚོང་བྱས་ནས་ཁེ་་་
ཕན་རག་ཐབས་བྱས་པ་རྩད་ཆོད་པ་རེད།

2018ལོའི་ཟླ་བདུན་པ་ནས་2019ལོའི་་
ཟླ་བཞི་པའི་བར། ཉེས་གསོག་དོགས་ཅན་་་་་་་་
དབྱང་ཆེ་གེ་མོས་ཉེས་གསོག་དོགས་ཅན་རབ་་་
ཆེ་གེ་མོར་བ་སོའི་ཐོན་རྫས་ཐེངས་གསུམ་་་་་་་་་་་
བཙོངས་པ་དང་། དེ་རྗེས་ཉེས་གསོག་དོགས་་་
ཅན་རབ་གེ་མོས་ཁྲིམས་འགལ་ངང་ཉོ་སྒྲུབ་་་་་་་
བྱས་པའི་བ་སོའི་ཐོན་རྫས་ཉེས་གསོག་དོགས་་་
ཅན་གཞན་དག་2ལ་བཙོངས་པ་རེད། ཕྱིས་་་་་
སུ་ཉེས་གསོག་དོགས་ཅན་དེ་གཉིས་ཀྱིས་་་་་་་་་་་་
ཁྲིམས་འགལ་ངང་ཉོ་སྒྲུབ་བྱས་པའི་བ་སོའི་་་་་་་
ཐོན་རྫས་ཉེས་གསོག་དོགས་ཅན་གཞན་དག་4
ལ་བཙོངས་པ་རེད།

གྱོད་གཞི་དེའི་ནང་ཁྱོན་བ་སོའི་ཐོན་རྫས་་
195རྩད་ཆོད་པ་དེ་དག་གི་རིན་ཐང་སྒོར་་་་་་་་་
202328ཟིན་པ་དང་། 2019ལོའི་ཟླ་7ཚེས་
23ཉིན། མཚོ་སྔོན་ཞིང་ཆེན་ནགས་ཚལ་སྤྱི་་་་་་
བདེ་ཅུས་ཀྱིས་གྱོད་གཞི་དེ་མི་དམངས་ཁྲིམས་་་
ཁང་ལ་ཞིབ་བཤེར་བྱ་རྒྱུར་རྩིས་སྤྲད་པ་རེད།

(དམ་ཆོས་མི་ཕམ་གྱིས་བསྒྱུར་ཅིང་པ་་་་་
སངས་སྒྲོན་ལགས་ཀྱིས་ཞུས）

མཚོ་སྔོན་གྱིས་སྟོངས་ཉེར་ཡོད་པའི་བདག་ཏུ་མ་བཟུང་བའི་སྲོག་ཆཌ་རྩ་ཆེན་གྱི་
ཐོན་རྫས་ཁྲིམས་འགལ་ངང་ཉོ་སྒྲུབ་དང་། སྐྱེལ་འདྲེན། ཕྱིར་ཚོང་བཅས་བྱས་

པའི་གྱོད་གཞི་ཧ་ཅང་ཚབས་ཆེན་ཞིག་གི་བཅད་ཁྲ་ཁྱབ་བསྒྲཌ་བྱས་པ།

ལྷ་ས་བདེ་གསལ་སྒོ་རའི་ནང་གི་དགོད་སྒྲ།
ཟླ་1ཚེས་15ཉིན། བོད་ལྗོངས་ལྷ་ས་གྲོང་ཁྱེར་ཁྲེང་ཀོན་ཆུས་བདེ་གསལ་སྒོ་རའི་ནང་དགོད་སྒྲ་ལྷང་ལྷང་དུ་གྲགས་པ་་་་་་་་་་

དང་། ཉེ་འགྲམ་ནས་ཡོང་བའི་བོད་རིགས་དང་། རྒྱ་རིགས། ཧུད་རིགས་སོགས་མི་རིགས་མི་འདྲ་བའི་གྲོང་མི་མཉམ་འཛོམས་
བྱས་ཏེ་གླུ་ལེན་གར་འཁྲབ་ཀྱིས་དཔྱིད་གསར་དུས་ཆེན་དང་བོད་ཀྱི་ལོ་གསར་ལ་བསུ་བ་ཞུས་པ་རེད།

← འདི་ནི་ཚེས་15ཉིན་མི་རྣམས་ཀྱིས་ལྷ་ས་གྲོང་ཁྱེར་ཁྲེང་ཀོན་ཆུས་བདེ་་་་་་་་་
གསལ་སྒོ་རའི་ནང་ལྷ་མོ་ལྟ་བཞིན་པ།

↓འདི་ནི་ཟླ་1ཚེས་15ཉིན་བོད་ལྗོངས་ལྷ་ས་གྲོང་ཁྱེར་ཁྲེང་ཀོན་ཆུས་ཉང་བྲན་
ཤང་དམངས་ཁྲོད་སྒྱུ་རྩལ་ཚོགས་པས་བདེ་གསལ་སྒོ་རའི་ནང་ལྷ་མོ་འཁྲབ་བཞིན་པ།

མཚོ་སྔོན་ཁྲིམས་ཁང་གིས་གྱོད་གཞི་བདག་སྤྲོད་དང་ཐག་གཅོད་བྱས་ཚད་ལོ་རྒྱུས་ཀྱི་ཟིན་ཐོ་གསར་པ་བཏོད་པ།

བོད་ཀྱི་ལས་བྱེད་པ་ཁྲི་གཉིས་ལྷག་ཙམ་རྒྱུན་མཐུད་གྲོང་སྡོད་བྱས་ཏེ་གཞི་རིམ་མང་ཚོགས་ལ་ཞབས་འདེགས་ཞུས་པ།


